
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Республикамизда бугунги кунда барча соҳаларда амалга оширилаётган 

ислоҳотлар натижасида кунда турли янгилик ва ўзгаришлар содир бўлмоқда. Бу, ўз 

навбатида мамлакат тараққиётида ижобий суръатлар асосида уларнинг натижадорлиги 

ортиб бораётганлигида намоён бўлмоқда. Энг муҳими, ушбу каби кенг кўламли 

ислоҳотлар ва янгиланишлар аниқ мақсадга – “Янги Ўзбекистон”нинг келгуси 

йиллардаги стратегик тараққиётини акс этиб, ривожлариннинг янги босқичга кўтариш, 

пировардида, аҳолининг фаровонлигини оширишга қаратилгани билан аҳамиятли 

ҳисобланади. 

Бизга маълумки, замонавий ахборот технологиялари бир жойда тўхтаб қолмайди, 

балки у мунтазам такомиллашиб бораверади. Бу эса соҳанинг меъёрий-ҳуқуқий 

асосларини асосларини ҳам мустаҳкамлаб, жумладан, республикада 2030 йилга қадар 

“Рақамли Ўзбекистон” концепциясини ишлаб чиқиш юзасидан чора-тадбирларни 

амалга ошириш кўрсатиб ўтилган. Шунингдек, Ўзбекистон Республикасини янада 

ривожлантириш стратегиясини амалга ошириш Давлат дастурида [1]: “Рақамли 

иқтисодиёт ишлаб чиқаришнинг асосий омили рақамли маълумотлар, катта ҳажмларни 

қайта ишлаш ва таҳлил натижаларини қўллаган ҳолда, анъанавий бошқарув шакллари 

билан таққослаганда, турли хил ишлаб чиқариш, технологиялар, ускуналар, сақлаш, 

сотиш, товар ва хизматларни етказиб бериш самарадорлигини сезиларли даражада 

ошириши мумкин” деган фикр билдирилган. 

Рақамли технологиялар вазирлиги эълон қиланган маълумотларида IT Park 

резидентларимиз экспорти 3 баравардан кўпроқ ортиб 57 миллион долларга етди, яъни 

бу йил биринчи чоракни ўзида IT Park резидентлари 2021 тўлиқ йил давомидаги 

экспортдан (46 млн доллар) кўра кўпроқ натижага эришганлиги, бирон бир салбий 

ташқи таъсир бўлмаса, албатта, олдимизга қўйган бу йилги 300 миллион долларлик 

натижага эришилиши, бу ўз навбатида ёшларимизга чет тиллари ва ахборот 

технологияларини ўрганиш муҳимлигига яна бир ишорадир. Айнан шу йўл орқали ўз 

оилалари билан юртимизда яшаб, хорижий давлатларга интернет орқали хизмат 

кўрсатиб, юқори даромад топишлари мумкинлиги келтириб ўтилган [7].  

Шунингдек ҳалқаро электралоқа иттифоқи томонидан интернет ва алоқа 

хизматларининг 5 та тоифадаги энг арзон тарифлар таҳлили натижалари бўйича 

Ўзбекистон барча 5 та тоифа бўйича жон бошига даромаднинг 2 фоизидан кам бўлиши 

бўйича қўйилган мақсадли кўрсаткичга эришган давлатлар қаторидан жой олди. Бу ўз 

навбатида рақамли иқтисодиёт соҳасида яна ҳам юқори натижаларга эришилиши 

мумкинлини кўрсатади.  

Бизга маълумки, рақамли иқтисодиёт бу – алоҳида фаолият ҳисоблаймайди. 

Балки бу аслида “тадбиркорлик”, “ишбилармонлик”, “саноат объектлари”, “хизматлар” 

деган тушунчаларни ифодалайди. “Рақамли” тушунчаси мазкур соҳаларнинг 

барчасининг замонавий ахборот технологияларидан самарали равишда кенг 

фойдаланишни англатади. Агар анъанавий иқтисодиётда моддий буюмлар асосий 

ишлаб чиқариш ресурси саналса, рақамли иқтисодиётда бу қайта ишланадиган ҳамда 

узатиладиган ахборот, маълумотларни ўз ичига олади. Ушбу ишларнинг таҳлилидан 

https://doi.org/10.47390/SP1342V3I6Y2023N11

сўнг тўғри бошқариш бўйича аниқланган муаммолар бўйича ечимлар ишлаб чиқилади. 

Шунинг учун ҳам уни “интернет иқтисодиёти”, “янги иқтисодиёт” ёки “веб-иқтисодиёт” 

деган атамалар билан ҳам ифодаланмоқда. Аслида, кундалик ҳаётда аллақачон 

ҳаммамиз рақамли иқтисодиёт ичидамиз, унинг қулайликларидан фойдаланиб 

келамиз.  

“Рақамли иқтисодиёт” тушунчаси амалдаги қонунчилигимизда 

фойдаланилаётганлигига ҳали унча кўп вақт бўлгани йўқ. Лекин жаҳон амалиётидаги 

мавжуд тенденциялар шундан далолат берадики, барча ривожланган давлатлар уни 

қўллашга аллақачон киришган. Мамлакатимизда ҳам ушбу жараёнлардан четда 

қолмаслиги керак. Зеро, глобаллашув яъни жаҳон мамлакатлари билан билан 

интеграцияга киришиш ҳақида гапирарканмиз, бу борадаги платформаларни 

ўзлаштирганлиги (трансформация қилинган, янгиланган) иқтисодиёт равнақи муҳим 

саналади.  

Иқтисодиётнинг реал сектори корхоналарига яратилган махсус бошқарманинг 

автоматлаштирилган тизимларни жорий этиш билан шуғулланади. Бу эса йирик саноат 

объектлари иш самарадорлигини ошириш, ишлаб чиқаришда ўсиш, амалга 

оширилаётган фаолиятларининг шаффофлигини таъминлаш, маҳсулот таннархини 

камайтириш имконини беради. Агар бу ишларга глобал нуқтаи назардан қаралса, бугун 

башарият жаҳон иқтисодиёти тармоқлари, инсонлар ҳаёти, турмуш асослари ўзгариши 

билан боғлиқ қизиқ даврни бошдан кечирмоқда. Бу эса барча замонавий технология, 

компьютерлар интернет орқали бир-бири билан боғланиб бораётгани билан аҳамиятли 

саналади. Ҳозирги вақтда сунъий ақл ва когнитив интеллектуал тизимлар жадал 

тараққий этяпти. Бу ўз навбатида яқин келажакда айрим касбларнинг ўз долзарблигини 

йўқотиб, аста-секин йўқолиб кетишига сабаб бўлади. Шунинг учун бу ишларни амалга 

оширишда стратегияларни ишлаб чиқиш, рақамли кўникмаларни оммавий 

шакллантиришни таъминлаш бугунги куннинг долзарб ишлардан бири саналади. Ўтган 

15 йил мобайнида биз рақамли платформалардаги катта ўсишни ва уларнинг 

ҳаётимизга таъсирини кўрдик. Instagram Facebook, Twitter ва бошқа машҳур сайтлар 

(youtube, ва ҳ.к.) энди истеъмолчиларга таъсир қилмоқда.  

Замонавий иқтисодиётда рақамли сектордаги компаниялар биринчи ўринга 

чиқади ва иқтисодиётни рақамли ресурс билан таъминлайдиган ўсиш нуқталарига 

айланади. Оддийроқ қилиб айтганда, рақамли иқтисодиёт компьютер 

технологияларини ривожлантириш билан боғлиқ бўлиб, унга онлайн хизматлар, 

электрон тўловлар, crowdfunding ва бошқалар киради.  

Рақамли иқтисодий қонунчиликни кузатиш ва такомиллаштириш бўйича 

“Monitoring” маркази ташкил этилди. Рақамли иқтисодиётни анъанавий иқтисодиётга 

қўшимча қатлам, деб ҳисоблаш мумкин. Қатламлар ўртасида ўзаро алоқа бўлса-да, ҳар 

бир қатлам ўзи тартибга солишини ва қоидаларини талаб қилади [3]. Ўзбекистонда 

хусусий компаниялар томонидан рақамлаштиришга йўналтирилган инвестициялар 

ЯИМнинг 0,12% ини ташкил этади. Таққослаш учун, АҚШ дунёда энг юқори даражани 

5% да, Ғарбий Европа эса 3,9% да иккинчи ўринда, Бразилия эса 3,6% да учинчи ўринда 

туради. Шундай қилиб, ҳозир Ўзбекистон умумий рақамлаштириш даражаси бўйича 

етакчи ўринларни эгаллаган давлатлардан 8-10 йил орқада тахмин қилинишича, 2030 

йилга бориб Ўзбекистонда ЯИМнинг ўсиши 50% дан ортиқ рақамли иқтисодиётнинг 

ривожланиши билан боғлиқ бўлади [1]. Бундан ташқари, бу ерда асосий роль нафақат 

ахборот саноатининг ривожланиши, балки ушбу ривожланишдан олинган таъсир - 

мамлакат иқтисодиётининг бошқа тармоқлари самарадорлиги ва 

рақобатбардошлигининг умумий ўсиши билан ҳам ўйнайди. Дастлабки прогнозларга 

кўра, агар юқоридаги омиллар мавжуд бўлса, 2017-йилдан жамғарилган жами асосида 

2030 йилга келиб Ўзбекистон иқтисодий ўсишида рақамлаштиришнинг ҳиссаси 30% 

дан ортиқ бўлади [5]. Турли даражадаги тадқиқотлар шуни тасдиқлайдики, рақамли 

иқтисодиёт турли соҳаларнинг 50% дан кўпроғи учун катта ўзгаришлар қилиши 

мумкин [4].  

Ўзбекистонда Big Data ни ривожлантириш истиқболлари бўйича рақамли 

иқтисодиётнинг АҚШ ялпи ички маҳсулотига қўшган ҳиссаси 10,9 фоизни, Хитойда – 21 

фоизни, Ҳиндистонда – 5,5 фоизни ташкил этади. Ўзбекистонда бу кўрсаткич 2 фоиздан 

ошмайди. Бу кўрсаткичларни кўпайтириш йўлларини тадқиқ этиш зарур, деб 

ҳисоблаймиз. 

Бизга маълумки, “Рақамли Ўзбекистон – 2030” стратегияси тасдиқланди. 

Стратегияда рақамли инфратузилма, электрон ҳукумат, рақамли иқтисодиёт, рақамли 

технологиялар миллий бозори, ахборот технологиялари соҳасида мутахассислар 

тайёрлаш каби устувор йўналишларда силжиш тадбирлари кўзда тутилган. 2020-2022-

йилларда аҳоли пунктларининг интернет тармоғига уланадиган қамров даражасини 

ошириш, 20 минг километр оптик толали алоқа тармоқларини ётқизиш, ҳудудларни 

ижтимоий-иқтисодий ривожлантириш учун 400 дан ортиқ ахборот тизимларини жорий 

этиш, 280 дан ортиқ ахборот тизимини жорий этиш бўйича чора-тадбирлар белгиланди. 

бошқарув жараёнларини автоматлаштириш ахборот тизимлари, “Бир миллион 

дастурчи” дастурини амалга ошириш, унинг доирасида 500 минг нафар ўғил-қизни 

компьютер дастурлаш асосларига ўқитиш каби устувор вазифалар белгиланган. Ушбу 

ишларнинг амалий натижаси сифатида шаҳар ва туман марказларида IT парклари 

ташкил этилиб, қизиқувчи ва иқтидорли ёшларни жалб этиш ишлари амалга 

оширилмоқда. Шу нуқтаи назардан ушбу ишларни жадаллаштириш мақсадида 

ижтимоий тармоқларда бу борадаги янгиликларни, ёшларни эришган ижобий 

натижаларини яна ҳам кенг тарғиб этиш зарур, деб ҳисоблаймиз. Бу ўз навбатида асосий 

танячимиз бўшлган ёшларни бугунги кунда фақат уяли алоқа орқали турли вақтни 

ўтказувчи ўйинлар, кераксиз ижтимоий тармоқдалардаги вақтларини кўп 

сарфламасликка, балки ўзлари учун даромад келтирувчи ишларни самарали ташкил 

этилишига сабаб бўлиши мумкин.  

Бизга маълумки, рақамли иқтисодиёт – бу янги технологиялар, платформалар ва 

бизнес моделларни яратиш ва уларни кундалик ҳаётга жорий этиш орқали мавжуд 

иқтисодиётни янгича тизимга кўчириш бўлиб, қуйидаги қулайликларга эга: 

- амалга ошириладиган тўловлар учун харажатлар камаяди (масалан, банкка 

бориш учун йўлкира ва бошқа ресурслар тежалади). 

- сотилиши ёки олиниши зарур бўлган товарлар ва хизматлар ҳақида кўпроқ ва 

тезроқ маълумот олинади. 

- рақамли дунёдаги товар ва хизматларнинг жаҳон бозорига чиқиш 

имкониятлари юқори; 

- истеъмолчилар фикрларини тез олиш ҳисобига товар ва хизматлар жадал 

такомиллаштирилади. 

- ишларни тезроқ, сифатлироқ, қулайроқ ташкил этилишига сабаб бўлади. 

Рақамли иқтисодиёт инсонларнинг турмуш даражасини сезиларли даражада 

ошириб, бу унинг асосий фойдасини намоён қилади. Шунингдек, рақамли иқтисодиёт 

мавжуд коррупция ва “яширин иқтисодиёт”нинг асосий кушандасидир. Чунки рақамлар 

ҳамма нарсани муҳрлайди ва хотирасида сақлайди, уларни зарурий вақтда 

маълумотларни тез ва осон олиш мумкин бўлади. Бундай шароитда бирон-бир 

маълумотни яшириш, яширин битимлар тузиш, у ёки бу фаолият ҳақида тўлиқ ахборот 

бермасликнинг имкони йўқ, компьютер ҳаммасини намоён қилиб қўяди. 

Ахборотларнинг кўплиги ва тизимлилиги ёлғон ва қинғир ишларга йўл бермайди, 

чунки тизимни алдаш имконсиз. Натижада “ифлос пулларни” ювиш, давлат 

маблағларини ўғирлаш, уларни самарасиз ва мақсадсиз сарфлаш, ошириб ё яшириб 

кўрсатиш имкони қолмайди. Бу эса миллий иқтисодиётга қонуний маблағлар оқимини 

оширади, солиқларни ўз вақтида ва тўғри тўланиши, бюджет маблағларининг 

тақсимланиши ҳам очиқ бўлади, ижтимоий соҳага йўналтирилган маблағлар 

ўғирланмайди. 

Мамлакатда рақамли иқтисодиётни тараққий эттириш йўлини танлаганлиги 

замонавий ахборот технологиялари соҳасида ва умуман электрон ҳужжатлар айланмаси 

йўналишларида янги имкониятларни очиб беради. “Рақамли технологиялар” томон 

бурилишга бутун жаҳон интернет тармоғи ва сифатли алоқанинг ривожланишига сабаб 

бўлади.  

Таклиф ва тавсиялар. Юқоридагиларни сарҳисоб қилиб, ҳозирги кунда рақамли 

иқтисодиётнинг ўз, муаллифлик таърифини берадиган бўлсак-рақамли иқтисодиёт 

интернетда электрон тижорат орқали товар ва хизматлар билан савдо қилувчи 

иқтисодиёт ҳисобланади. Рақамли иқтисодиёт учта устун устига қурилади: 

- инфраструктурани қўллаб-қувватлаш (дастгохлар, дастурий таъминот, 

телекоммуникация, тармоқлар ва бошқалар.);  

- электрон бизнес (ташкилотлар томонидан компьютер тармоқлари орқали олиб 

борадиган жараёнлари);  

- электрон тижорат (товарлар онлайн узатиш);  

- иқтисодиётнинг барча тармоқларининг босқичма-босқич ўзгариб бориши бу 

жараённи белгилашга турли ёндашувларни келтириб чиқариши зарур. 

Рақамли иқтисодиётни тарғиб қилиш мақсадида ижтимоий тармоқларда бу 

борадаги янгиликларни, IT соҳасидаги янгиликларни ва улар асосида ёшларимизнинг 

эришган ижобий натижаларини яна ҳам кенг тарғиб этиш, зарур бўлади. Бу ўз навбатида 

асосий танячимиз бўшлган ёшларни бугунги кунда фақат уяли алоқа воситалари орқали 

асосий вақтларини сарфловчи ўйинлар, ижтимоий тармоқдалардаги кераксиз 

маълумотларни ўқишга сарфламасдан, балки ўзлари учун даромад келтирувчи ишларни 

самарали ташкил этилишига сабаб бўлиши мумкин. 

Рақамли иқтисодиёт ва ахборот технологиялари ҳали ҳам ривожланаётган 

соҳалардир ва биз фақат давлатнинг иқтисодиётига қандай таъсир қилишини тахмин 

қилишимиз мумкин. Бугунги кунда биз рақамли иқтисодиётнинг ҳаётимизни турли 

соҳаларига таъсирининг кўплаб ижобий натижаларини биламиз. Шундай қилиб, 

рақамли иқтисодиёт Янги Ўзбекистоннинг кейинги 10 йилдаги иқтисодий ўсишининг 

асоси ҳисобланади. 

